
రాజ్య సభ ప్రతిపక్ష నాయకులు

సబబుగా వ్యవహరిస్తాము, కానీ కక్షసాదింపుతోకాదు

ఎం.డి.ఎ. ప్రధాన మంత్రిత్వ అభ్యర్ధి నరేంద్ర మోడీ ఎ.ఎన్.ఐ. న్యూస్ ఏజెన్సికి ఇచ్చిన 

టెలివిషన్ ముఖాముఖిలో ఒక కీలకమైన వ్యాఖ్యను చేసారు. రాబోవు ప్రభుత్వం 
ఒక సుముఖమైన ప్రణాళికతో పనిచేస్తుంది, కక్షసాధింపు ఆలోచనతో కాదు, అని.
 
భారత దేశం మారుతున్నది. ప్రజలు విసిగిపోతున్నారు. ఆశావాదులు పెరిగిపోతున్నారు. 

మెరుగైన వాతావరణములో మెరుగైన జీవనాన్ని గడపాలని ప్రజలు ఆశిస్తున్నారు. క్రొత్త తరం 

విద్య, ఉద్యోగం, గృహం, ఆరోగ్యం, పరిశుభ్రతలను కోరుకొంటున్నారు. రాజకీయ పార్టీలు 

సేవలందించడంలో నిమగ్నమవ్వాలేగాని, పార్టీలు తగాదాలాలో మునగరాదని వారు 

కోరుకొంటున్నారు.

ఈ పరిస్తితుల్లో ప్రభుత్వాలను వారు సాధించిన ఫలితాల వలన గుర్తుంచుకొంటారేగాని, వారు వారి 

ప్రత్యర్ధులతో గెలిచిన రాజకీయ పోరాటాలు వల్ల మాత్రం కాదు. అంటే చట్టాన్ని అనుసరించరాదని 

మాత్రం కాదు. ఎవరైనా నేరాలు చేసి ఉంటె వాటిని పద్దతిగా స్వాతంత్ర్య సంస్థల ద్వారా పరిశోధన 

జరపాలి. సంస్థాగత స్వాతంత్ర్యాన్ని, వృత్తిధర్మాన్ని నెరవేర్చాలి. అటువంటి సంస్థలను 

నిజాయతీ గల వ్యక్తులు, రాజకీయ ప్రమేయము లేకుండా నడపాలి. రాబోవు ప్రభుత్వము ఈ 

ప్రక్రియను అనుసరిస్తే, అది దాని పాత్రను సరిగ్గా పోషించినట్టే.

ఓటర్లు వెర్రి వాళ్ళు కాదు

ఈ రోజు 121 పార్లమెంటరీ నియోజకవర్గాలలో ఎన్నికల ప్రక్రియ జరుగుతుండగా, దీనితో 2014 

సార్వత్రిక ఎన్నికల్లో దేశములో సగభాగం ఓట్లప్రక్రియ పూర్తి అవుతుంది. ఇవి ఏ 

దిశగా ఉన్నాయి? మూడవ ప్రత్యామ్నాయం లేక సంయుక్త ప్రత్యామ్నాయం 
ప్రారంభమేకాలేదు. కాంగ్రెస్ చాలా వెనుకబడి ఉన్నది. ఎన్.డి.ఎ. కూటమి 
మాత్రమే నిజానికి ప్రభుత్వాన్ని ఏర్పాటుచేసే అవకాశాన్ని కలిగిఉన్నది. 
సంప్రదాయముగా ఉండే పాలక వ్యతిరేక గాలులు యు.పి.ఎ.కి వ్యతిరేకముగా 
వీస్తున్నాయి, జాతీయ ప్రజాదరణ నరేంద్ర మోడీకి అనుకూలముగా ఉన్నది. 



ఎవరు స్థిరమైన పాలనను ఇవ్వగలుగుతారు అనేది ఇప్పుడు సామాన్యుడను 
తోలచేస్తున్న ప్రశ్న. ఈ ప్రశ్నకు జవాబు పూర్తిగా బీజేపి మరియు ఎన్.డి.ఎ. 
లకు అనుకూలముగా ఉన్నది. ప్రజలు కాంగ్రెస్ పట్ల వ్యతిరేకముగా ఉన్నారు 
అనే విషయాన్ని రాహుల్ గాంధి గుర్తించాలి. వారు కాంగ్రెస్ కి వ్యతిరేకముగా 
ఓటు వేస్తున్నారంటే వారు తెలివితక్కువవారుగా భావించరాదు. ఓటమిని 
ఎదుర్కొంటున్నప్పుడు కూడా నాయకుడు తన హుందాతనాన్ని కోల్పోరాదు. 
కాంగ్రెస్ కి వ్యతిరేకముగా ఓటు వేసే వారి ప్రవర్తనకి సరయిన కారణమే ఉండి 
ఉంటుంది. రాహుల్ గాంధి గారు వారిని మరోలా అభివర్ణించడం సబబుకాదు. 

